
A. PERSIKAPEN
Perpulungen nikapken pusuh ras ukur guna ngadap man Tuhan
Pelayan ibadah ersikap i ruang persikapen
......... Musik .........

B. KEBAKTIN

Kata Penaruh

Runggun gereja bagepe kerina si ertugas i bas wari si sendah ngataken
Selamat Natal man banta kerina si pulung i bas ingan enda. Guna
kiniersadanta, ipindoken kami man banta si sekali enda denga kam ikut
kebaktin bas gerejanta enda, iarapken kami gelah tedis kam i bas inganndu.
I bas Natal peduaken enda ibabai kita guna ngasup ncidahken aksi entah pe
responta nandangi kekelengen Tuhan si reh i bas Tuhanta Jesus Kristus, si
iperingeti kita wari ketubuhenNa i bas wari si nderbih.

=

e Erkata lonceng (Perp. Tedis)
e Rende (Serayan Kebaktin Bengket ku Mimbar)
KEE No. 114 : 1, 2, 3 “Sendah Jumpa Kita Wari Raya E”
1. Sendah jumpa kita wari raya e,
Peringeten tubuh Tuhan Yesus e.
Nusur ndahi kita manusia e, Keriahen kap e.
Ermulia me Tuhanta, E sipuji me GelarNa.
Perdamen ib’re Dibata, Tuhan Yesus kap e.
2. Mari kita ku kuta Betlehem e,
Muji nembah man Tuhanta Yesus e.
E tinenges Tuhan si perkuah e, Dibata Bapa e.
Ermulia me Tuhanta, E si puji me GelarNa.
Perdamen ib’re Dibata, Tuhan Yesus kap e.
3. Sembah kami man baNdu si tubuh e,
Kam si maba dame ku pertibi e.
Bengket min ku tendi ukur kami e, DameNdu o, Yesus.
Ermulia me Tuhanta, E sipuji me GelarNa.
Perdamen i’bre Dibata, Tuhan Yesus kap e.

2. Votum - Salam
L : 1 bas gelar Dibata Bapa si njadiken langit ras doni, i bas gelar anakNa
Jesus Kristus si jadi seri ras manusia, ras i bas gelar Kesah si Badia si
mpengasup kita nehken kekelengen nandangi doni enda.




Perkuah ate ras dame si rehna idur Dibata Bapa, AnakNa Jesus Kristus
ras kerembaken Kesah Si Badia, ras kita kerina gelah. Amin.
P :Amin... Amin ... Amin ... (iendeken)

Berita Kerna Perbahanen Ras Sura-sura Dibata (Invocatio)

“Arah Jesus ngenca kita banci terkelin; sabap i belang-belang doni enda la
lit itetapken Dibata gelar si deban si erbahanca kita terkelin”

(Perbahanen Rasul-rasul 4 : 12).

Erpalasken Kata Dibata enda, sipuji IA alu ras kita ngendeken :
KEE No. 123 : 1, 2, 3 “Ketuahen Me”
1. Ketuahen me, riah ukur me, Ketubuhen ni Yesus e.

Sangap me jelma, Reh me Tuhan ta. Mari surak aleplah haleluya.
2. Ketuahen me, riah ukur me, Ketubuhen ni Yesus e.

Malem me ateta,’rdame ras Dibata, Mari surak, aleplah:Haleluya !
3. Ketuahen me, riah ukur me, Ketubuhen ni Yesus e.

Yesus penawarta tubuh man gunanta,

Mari surak, aleplah : Haleluya !

Kinata Kegeluhen Manusia ladep-adepen Dibata (Perp. Kundul)

L : Nehenlah ! Ketubuhen Jesus ku doni enda reh maba terang. Terang e
guna nerangi kerina manusia i bas gelap nari. Gelah asa ise nggit
ngaloken terang e dingen tek nggeluh me.

P : lgejap kami maka Kam kap Dibata si enggo encidahken kekelengen
Ndu nandangi kami. Kam enggo nerangi geluh kami, tapi la kami
ngasup gelah jadi terang man doni enda. O Tuhan, alemi min kami.

L : Guna nggejapken kesalahenta man Dibata, rende kita ibas :

KEE No. 139 : 1, 2, 3 “| Betlehem Nggo Tubuh”

1. | Betlehem nggo tubuh Tuhanta Yesus e.

Lah jumpa ras merincuh, Ukurku pe ku je, Ukurku pe ku je.

2. InganNa Kitik gia, teratak gia kin, Rajangku kapen la,

La lit si terulin, la lit si terulin.

3. Ateku me ersembah, man si tubuh i je.

Ban la si mekuah, Man si perdosa nge, man si perdosa nge.

Berita Pengalemi Dosa (Perp. Tedis)

L : Selaku persuruhen Dibata, aku nehken kataNa man banta, niNa :
“Kam enggo erkubang-kKubang ibahan dosa, tapi kuperidi kam




7.

maka bersih bagi salju. Aminna gia erkiteken dosandu kam enggo
mbiring bagi tengguang, mulihi kam jadi mbentar bagi kapas”
(bdk. Jesaya 1 : 18b).
Sipuji Tuhan erkiteken dosanta enggo lalemi, rende kita ibas :
KEE No. 427 : 1, 2, 3 “M’riah Ukurta”
1. M’riah ukurta ibas wari sendah enda,

Ban enggo tubuh Yesus Raja si mulia.

Juru s’lamatta si nebusi dosanta,

Si jadi dalan rembak ras Dibata.

Refrein : lyah dage o teman si si kapkenlah min,

inganNa bas pusuhta sembah la dage.
Marilah si puji Tuhan si tubuh e.

2. Kek’lengen Tuhan enggo reh ku doni enda,

Lias ateNa ernanam bas pusuhta

Alu kerehen anakNa cidahkenNa

Kristus Tuhanta si njayam g’luhta  Reff ...
3. Ola min aru ola gulut p’rukurenta

Adina enggo reh la ku doni enda

Ia kap ndube jadi pematang g’luhta

Masap me k’rina keg’luten ukurta Reff ...

Kata Dibata (Perp. Kundul)
Kata Dibata terbuat ibas Masmur 46 : 8 - 12. Si ogeken alu responsorial ...

L

P
L

P

: TUHAN si Mada Kuasa kap ras kita, Dibata nu Jakup kubu

pertahanenta.

: Mari nehenlah perbahanen TUHAN, ibahanNa kesenggeten i doni.
: IpengadiNa perang i belang-belang doni enda, panah iripukkenNa,

lembing ipenggelkenNa.

: Nina, “Pengadilah erperang, ertikenlah maka Aku kap Dibata. Aku

kap si Meganjangna i bas bangsa-bangsa si Meganjangna i belang-
belang doni enda.”

: TUHAN si Mada Kuasa kap si ras kita, Dibata nu Jakup kubu

pertahanenta.
Ketuahen me kalak si ngaloken dingen si ndalanken Kata Dibata i bas
geluhna si teptep wari. Haleluya.

: Haleluya .... Haleluya .... Haleluya .... (iendeken)

Khotbah : Lukas 2 : 22 - 32. (Ibenai ras idungi alu pertoton)




8. Pengakun Kiniteken (Perp. Tedis)
9. Persembahen (Perp. Kundul)
L :Kata Dibata si jadi palas kita nehken persembahen pengataken

bujurta man Dibata :

“O senina-seninangku, nginget perkuah ate Dibata si mbelin si
isehkenNa man banta, kupindo man bandu: Endeskenlah kulandu man
Dibata saja selaku persembahen si nggeluh rikutken si ngena ateNa.
Sabap bage me arusna kam ersembah man Dibata sue ras biakndu
selaku mahluk si rukur” (band. Roma 12 : 1).

Iherta kita nehken persembahen, ras kita rende ibas :

KEE No. 343 : 1, 2, 3 “Pasu — Pasu Bas Tuhan Nari”

1.

Pasu-pasu bas Tuhan nari, Gejapken kami teptap wari,
Bas paksa paksa geluh, kami, Kam me kap tetap si’ngka wali.
Pasu-pasu bas Tuhan nari, Jadi pergegeh tendi kami,
Guna ndalani wari-wari, Si reh na bas Kam Tuhan nari.
Refrain : Pasu-pasu dage o Tuhan, persembahen kami anakNdu,
Labo kapen enda metunggung, persembahen si’nggo pe
pulung,
ajariNdu min kami gelah min, tetap ngasup mere man Tuhan.
Buaten lit kami o Bapa, gejapken kami Kam empuna,
Tanda ukur kami meriah, endesken kami baNdu Bapa.
Persembahen enda o Bapa, desken bunga ncole merimna,
Persembahen ateNdu ngena, bagelah akapNdu o Bapa.  Reff...
Aloken min dage o Tuhan, persembahen kami anakNdu,
Labo ban beluh kami Tuhan, labo mere kuadepenNdu.
Pakeken min dage o Tuhan, persembahen kami anakNdu,
Guna pebelangken kataNdu, nandangi k’rina tinepaNdu. Reff...

Pertoton Persembahen ras Syapaat

KEE No. 299 : 1 “Ngikut Tuhan kin atendu”

1.

Ngikut Tuhan kin atendu persan silang.

O la sang si ola mbiar ikutkenlah.

Refrein : Persan saja min silangndu, ikut terus.
Mulia me kal upahNdu tetap. tutus.




10.

11.

12.

KEE No. 289 : 1, 2, 3 “Lalap sikataken bujur”
1. Lalap si kataken bujur, beritaken kemulianNa.
Mbelin pemereNa banta, puji gelarNa.
Refrein : Dibata kap cilinggementa, malem ateta.
Tuhan Dibata, penalementa, penanam-nanam bas geluhta.
2. K’leng ateNa kapen nusur, Lalaplah ngataken bujur

Ingetlah pedahNa rusur, Segedang umur Reff ...
3. Adi seh sura-suranta, Labo e perban gegehta
Maka ula kita lupa, Ia m’rekenca Reff ...
Perpadanen Man Dibata (Perp. Tedis)

L :O Turang ras senina, Dibata enggo engkelengi dingen nerangi pusuh-
ndu, nggit nge kam maba keleng ate dingen nerangi pusuh kalak si
kote ?

(Paksa Teneng)

L : Tuhan Jesus enggo ngergaken kam, dingen erbahan kam jadi teman-
Na. Nggit nge kam ngergaken temanndu manusia bagi Kristus enggo
ngergaken kam ?

(Paksa Teneng)

L : Mari sipeteguhi perpadanenta man Dibata, alu ngendeken :
KEE No. 138: 1, 2, 3 “Yesus Kam Medem Ibas Nggala E”
1. Yesus, Kam medem ibas nggala e, Raja mulia si bujur e.

Kam si mekuah so tek kalak e,

Bengket pusuhku ringan i je, Bengket pusuh ku ringan i je.
2. Yesus inganNdu pelangkah kepe, Raja mulia si bujur e.

Si ngena ate si tek aku pe,

Bengket pusuhku, ringan i je, Bengket pusuhku ringan i je.
3. Yesus, Kam ringan i karang kepe, Raja mulia kupuiji e.

Kam si mekuah oh, nusur ka pe,

Bengket pusuhku, Kam lalap je, Bengket pusuhku, Kam lalap je.

Pertoton Tuhan

Pengutusen Ras Pasu—pasu Dibata

L : Bengketilah ku bas kegeluhenndu sekalak-sekalak. Ersinalsallah min
terangndu i doni enda. Guna si e, alokenlah pasu-pasu idur Dibata nari
. “Ipasu-pasu janah ikawali Dibata kam, siang ayo Dibata ersinalsal |




babondu, janah melias ateNa ngenehen kam. Itatap Dibata ku kam,
janah malem atendu ibahanNa” Amin.
P :Amin.... Amin ... Amin ... (iendeken)

